
Aktiviteti i përbashkët i Qendrës 

Duke vazhduar me përgatitjet për organizimin e aktiviteteve në shërbim të 
arsimit kryetari i SBASHK-ut Rrahman Jasharaj bashkë me koordinatorin 
për organizim të brendshëm Ymer Ymeri e zyrtaren Vlora Rexhepi Berisha 
janë takuar në ambientet e Parlamentit të Kosovës me kryetarin e Komisionit 
Parlamentar për Arsim Ardian Gola. Përfaqësuesit e SBASHK-ut e kanë njoftuar 
kryetarin Gola për aktivitetet e organizuara deri tani me Qendrën Amerikane të 
Solidaritetit dhe për idenë që bashkë me gjithë palët e ndërlidhura me arsimin 
të fillojnë me aktivitete të përbashkëta që do të shërbejnë në krijimin e një fronti 
të përbashkët të angazhimeve për një …(faqe 4)

Veteranët e SBASHK-ut  bashkë në  një aktivitet të veçantë
Respekt për angazhimet e tyre nëpër vite e dekada 

SBASHK po vazhdon me aktivitetin  …(faqe 4)

SBASHK-u  vizitoi Asociacionin e 
Komunave të Kosovës
Ibrahimi – i gëzohemi çdo 
angazhimi për arsim edhe 
më cilësor në Kosovë

 

Duke parë përkushtimin e 
SBASHK…(faqe 5)

Takim pune me Kryetarin e Komisionit Parlamentar  për Arsim 
Me angazhime të përbashkëta në shërbim të arsimit

Për çdo pyetje, sugjerim apo 
informata shtesë, mund të vizitoni 
ueb-faqen tonë:

www.sbashk-rks.org

Mos hezitoni të na jepni sugjerime 
për përfshirjen edhe të ndonjë 
rubrike në interes të antarësisë në 
gazetën e juaj elektronike Arsimi 
SOT.

Që SBAShK-u të jetë gjithnjë 
në shërbimi të antarësisë, së 
shpejti do të oftojmë shërbime 
këshilla për ngritje profesionale 
për anëtarët e vet si dhe së shpejti 
do të paraqiten video-spote në 
uebfaqen e SBAShK-ut rreth 
shërbimeve për anëtarësinë.

Botues: Sindikata e Bashkuar 
e Arsimit, Shkencës dhe 
Kulturës e Kosovës (SBASHK) 
përfaqëson mbi 24.000 anëtarë 
në tërë territorin e Kosovës duke 
përfshirë edhe komunitetet, 
SBAShK është anëtare e Edukimit 
Ndërkombëtar që nga viti 1996 
me drejta të plota.

Email: info@sbashk-rks.org

Tel: +383 (0) 38 226 940

Sa herë vjen nëntori shqiptarët 
kthejnë kujtesën për data e 
ngjarje të mëdha për kombin 
tonë. Nëntori na kujton datën 28 
të vitit 1912. Na kujton Vlorën 
dhe plakun e urtë Ismajl Qemajli 
dhe trimin Isa Boletini. Na kujton 
flamurin kombëtar. Në çdo 28 
nëntor shqiptarë nga gjithë trojet 
etnike lartësojnë kujtimin për 
këtë ngjarje madhore përmes 
fjalës së thënë bukur dhe këngëve 
të kënduara për flamurin dhe 
pavarësinë. Shumë shqiptarë nga 
Kosova, Shqipëria e troje të tjera  
vizitojnë Vlorën dhe duke vënë 
kurora lulesh shprehin krenarinë 
për njerëzit që me pendë e pushkë 

u angazhuan për lirinë  e atdheut. 
Nëntori shpalos para nesh 
figurën emblemë të komandantit  
legjendar Adem Jashari, që me 
luftë e sakrifica i ndryshoi kahet 
historisë dhe me gjak vulosi 
ardhmërinë tonë dhe lirinë. Mijëra 
qytetarë vizitojnë Prekazin e 
historisë dhe lartësojnë kujtimin 
për komandantin legjendar  dhe 
për gjithë dëshmorët e heronjtë e 
atdheut tonë. 
Nëntori ishte dhe mbetet muaj i 
kujtesës dhe krenarisë për datat 
dhe ngjarjet e mëdha të historisë  
sonë kombëtare.

Nëntori i datave e ngjarjeve të mëdha për kombin 
tonë 



Ndjehemi të  nderuar sepse sindikata jonë nuk po na 
harron 

Duke shprehur respektin për angazhimet e tyre nëpër 
vite e dekada, SBASHK-u vazhdon të organizojë çdo vit 
një aktivitet falënderues për veteranët sindikalë. Kështu 
ishte edhe më 22 nëntor kur janë bërë bashkë veteranët e 
SBASHK-ut. Ata janë ndjerë të nderuar sepse SBASHK 
ruan respektin për ata që kanë dhënë kontribut të lartë  
në angazhimet arsimore dhe sindikale në vitet e 90-ta, 
por edhe nëpër vite e dekada në vitet e pasluftës. 
Për gazetën tonë zhvilluam biseda me shumë veteranë, 
të cilët  u shprehen krenar me SBASHK-un duke shtuar 
se ndjehen të nderuar për këtë aktivitet që është dëshmi 
se sindikata nuk po i harron ata. 

Kadri Thaçi- Në jetën e përditshme po takohemi rrallë me 
njëri –tjetrin sepse mosha e ka bërë të vetën. Ky aktivitet 
po na jep mundësi që të shihemi e të bashkëbisedojmë 
duke shpalosur  kujtime për vitet e dekadat e kaluara 
në aktivitete të përbashkëta sindikale, që nuk ishte lehtë 
të organizoheshin. Faleminderit SBASHK për respektin 
ndaj nesh. Ndjehemi të nderuar. 

Ilaz  Qalaj- Ka kaluar një kohë e gjatë e unë nuk pata 
mundësi të takohem me kolegët e mi me të cilët kemi 
nisur rrugëtimin e SBASHK-ut në kohë shumë të 
vështira e pikërisht atëherë kur të bashkuar po mbronim  
arsimin shqip nga furtunat e pushtuesit.  U takuam dhe  

orët iknin shpejt. Kujtuam shumë ngjarje nga vitet e 
90-ta dhe bashkërisht ndjeheshim krenar me sindikatën 
tonë. 

Ibish Maksuti-  Shikoja një nga një kolegët e mij dhe 
më dukej se po shfletoj një libër kujtimesh.  Mu kthyen 
shumë kujtime për ngjarje e angazhime të përbashkëta 
nëpër vitet e 90-ta.  Ishim bërë bashkë dhe me një zë 
flitnim dhe në një front angazhoheshim për të ruajtur e 
mbrojtur arsimin shqip në vitet e okupimit.  Ndjehem 
krenar dhe i lumtur sepse SBASHK-u ishte dhe 
mbetet sindikatë e  respektuar dhe e stolisur me shumë 
angazhime e arritje. 

Ramiz Polaci-  Është ky një aktivitet shumë domethënës. 
Ndjehem i nderuar sepse SBASHK-u nuk po i harron 
veprimtarët e vet.  U takova me të gjithë kolegët e mi, 
që janë veteranë sindikalë.  Bisedonim e bisedonim dhe 
shpalosnim kujtime nga vitet e kaluara në aktivitete 
arsimore e sindikale. Faleminderit SBASHK. 

Taip Keqmezi-  E shkurtova vizitën në Zvicër sepse ky 
aktivitet ka shumë domethënie për mua sepse u bëmë  
bashkë  e në të njëjtën bashkëbisedë me kolegët e mi.  
Me këta njerëz të mirë kemi kaluar nëpër shumë sfida 
dhe kemi dalë faqebardhë duke mbrojtur arsimin shqip 
në gjithë vitet e okupimit.  SBASHK-u ishte dhe mbetet 
shembull i shkëlqyer i organizimit sindikal.

Sindikata e Bashkuar e Arsimit, Shkencës dhe Kulturës
The Union of Education, Science and Culture

Bisedë me disa prej veteranëve të  SBASHK-ut

Duke vazhduar me përgatitjet për organizimin e 
aktiviteteve në shërbim të arsimit kryetari i SBASHK-ut 
Rrahman Jasharaj bashkë me koordinatorin për organizim 
të brendshëm Ymer Ymeri e zyrtaren Vlora Rexhepi 
Berisha janë takuar në ambientet e Parlamentit të Kosovës 
me kryetarin e Komisionit Parlamentar për Arsim Ardian 
Gola.

Përfaqësuesit e SBASHK-ut e kanë njoftuar kryetarin 
Gola për aktivitetet e organizuara deri tani me Qendrën 
Amerikane të Solidaritetit dhe për idenë që bashkë me gjithë 
palët e ndërlidhura me arsimin të fillojnë me aktivitete të 
përbashkëta që do të shërbejnë në krijimin e një fronti të 
përbashkët të angazhimeve për një arsim edhe më të mirë 
e më cilësor në Kosovë. Ata kanë informuar kryetarin e 
Komisionit Parlamentar për Arsim, z.Ardian Gola se 
fillimisht planifikohet një tryezë në muajin dhjetor me 

pjesëmarrjen e përfaqësuesve të MASHTI-it, SBASHK-
ut, Qendrës Amerikane të Solidaritetit, Komisionit 
Parlamentar për Arsim të disa prej Ministrive, të Këshillit 
të Prindërve, Kolegjiumit të Drejtorëve të Arsimit, 
Asociacionit të Komunave, medieve dhe Shoqërisë Civile 
me qëllim të dakordimit për aktivitetet e përbashkëta në 
vijim.

Kryetari i Komisionit Parlamentar për Arsim Ardian 
Gola ka përshëndetur këtë ide të SBASHK-ut dhe ka 
theksuar se është 15 dhjetori data që mund të realizohet 
tryeza konsultative me të gjitha palët dhe ka shprehur 
gatishmërinë për të dhënë kontribut në rrjedhën e mbarë të 
këtij aktiviteti.
Përfaqësuesit e SBASHK-ut janë pajtuar me datën e 
propozuar nga z. Gola për tryezën konsultative dhe do 
të vazhdojnë takimet me palët e ndërlidhura me sistemin 
arsimor me qëllim të përfaqësimit të tyre në këto aktivitete.

SBASHK po vazhdon me aktivitetin tradicional duke bërë 
bashkë veteranët nismëtarë për të shprehur respekt meritor 
për angazhimin dhe përkushtimin e tyre në themelimin dhe 
rrugëtimin e suksesshëm të sindikatës sonë, të cilët ndjehen 
të nderuar që nuk janë harruar dhe po vlerësohet kontributi 
i tyre i lartë në misionin e shenjtë për arsimin e edukimin e 
brezave nëpër kohë plot sfida e furtuna duke mbrojtur dijen 
e dritën kundër errësirës. 

 

Ky aktivitet u dha mundësi atyre të takohen e të shpalosin 
kujtime të shumta për vitet e dekadat e shkuara. Në 
përmbyllje të këtij aktiviteti është mbajtur një takim rasti, 
që i ngjante atyre takimeve në vitet e 90-ta.
Veprimtari sindikal Ragip Ballata ka shpalosur kujtime 
dhe ka prezantuar veprën e tij që ndërlidhej me viktimat 
civile dhe një ekzemplar ia ka dhuruar kryetarit Jasharaj.

Takim pune me Kryetarin e Komisionit Parlamentar  për Arsim
 Me angazhime të përbashkëta në shërbim të arsimit

Veteranët e SBASHK-ut  bashkë në  një aktivitet të veçantë
Respekt për angazhimet e tyre nëpër vite e dekada

SBASHK-u  vizitoi Asociacionin e Komunave të Kosovës
Ibrahimi – i gëzohemi çdo angazhimi për arsim edhe më cilësor në Kosovë

Kryetari i SBASHK-ut duke shprehur respektin e lartë për 
veteranët e sindikatës sonë ka kujtuar momente e angazhime 
nga vitet duke u ndalur në fillimet e angazhimeve të 
SBASHK-ut e duke përmendur data e ngjarje e ka ftuar për 
një fjalë rasti kryetarin e parë prof. Dr. Agim Hyseni. Ai ka 
shpalosur kujtime duke përmendur momente e ngjarje të 
përpjekjeve sublime të gjithë anëtarësisë dhe veprimtarëve 
sindikal që alarmuan botën për përpjekjet e pushtuesit për ta 
zhdukur arsimin shqip. Punëtorët e arsimit me mbështetjen 

e madhe të miqve ndërkombëtar vazhduan rrugëtimin dhe 
dhanë kontribut me vlerë për ardhjen e lirisë, të cilën e solli 
lufta heroike e UÇK-së e mbështetur nga shtetet mike të 
atdheut tonë. 
Ky aktivitet është bërë tradicional dhe veteranët e 
SBASHK-ut do të jenë prapë bashkë për të shpalosur 
kujtime për ngjarjet e mëdha nëpër vite e dekada e për të 
lartësuar kujtimin për ata që nuk janë më mes nesh po kanë 
kaluar në amshim.

Duke parë përkushtimin e SBASHK-ut në shërbim të 
anëtarësisë, por edhe gatishmërinë për të kontribuuar në 
përpjekjet për një arsim edhe më cilësor, Qendra Amerikane 
e Solidaritetit do të vazhdojë bashkëpunimin me SBASHK-
un duke organizuar aktivitete përmbajtjesore që do të bëjnë 
bashkë gjithë palët e ndërlidhura me arsimin, pra MASHTI-n, 
Komisionin Parlamentar për Arsim, SBASHK-un, 
Asociacionin e Komunave të Kosovës, Këshillin e Prindërve, 
mediet dhe Shoqërinë civile me qëllim të debatit të hapur dhe 
prezantimit të ideve konkrete, realizimi i të cilave do të ndikojë 
në ngritjen e vazhdueshme të cilësisë dhe për tejkalimin me të 
lehtë të sfidave të kohës.
 
Në kuadër të parapërgatitjeve për këto aktivitete kryetari i 
SBASHK-ut Rrahman Jasharaj bashkë me nënkryetaren 
Vjollca Shala dhe zyrtarin ligjor Blendor Shatri janë takuar 
me drejtorin ekzekutiv të Asociacionit të Komunave të 
Kosovës, z. Sazan Ibrahimi, të cilit ia kanë prezantuar idenë 
për këtë aktivitet duke kërkuar këshilla e ide me qëllim që ky 
angazhim të jetë përmbajtjesor dhe të arrij objektivat e duhura 
në shërbim të arsimit.
Drejtori Ibrahimi ka falënderuar përfaqësuesit e SBASHK-ut 
për vizitën dhe bashkëbisedën duke u shprehur se i gëzohen 
çdo angazhimi për arsim edhe më cilësor në Kosovë. Ai ka 

shprehur gatishmërinë që Asociacioni i Komunave të Kosovës 
do të dërgojë përfaqësuesit në Konferencën tematike dhe në 
aktivitetet tjera për të dhënë kontribut në shërbim të bashkimit 
forcave dhe ideve për një arsim edhe më cilësor në Kosovë.

Aktiviteti i përbashkët i Qendrës Amerikane të Solidaritetit  
dhe SBASHK-ut i filluar  më 22  shtator në Prishtinë ka 
vazhduar edhe në qendrat tjera të Kosovës për t’u  përmbyllur 
suksesshëm në Gjilan.  Në këtë punëtori kanë marrë pjesë 
veprimtarët sindikalë nga Gjilani, Vitia, Kamenica, Kllokoti 
e Novobërda. Në hapje të këtij aktiviteti në Gjilan zyrtarja 
e Qendrës Amerikane të Solidaritetit Bruna  Hylviu ka 
përshëndetur pjesëmarrësit në emër të drejtorit të Qendrës, 
Stiven McClaud, i cili  nuk ka mundur të jetë pjesë e këtij 
aktiviteti për arsye të angazhimeve të tjera sindikale. Ajo 
pastaj  ka deklaruar se  SBASHK-u falë angazhimeve të 
shumta dhe përkushtimit në shërbim të anëtarësisë gëzon 
respekt meritor dhe se Qendra Amerikane e Solidaritetit do 
të vazhdojë edhe në të  ardhmen bashkëpunimin me qëllim 
që të ndihmojë forcimin e zërit sindikal. Në fjalën hyrëse 
kryetari i SBASHK-ut   Rrahman Jasharaj  ka falënderuar  
Qendrën Amerikane  të Solidaritetit që ka mundësuar 
organizimin e këtij aktiviteti  me veprimtarë sindikalë nga 
gjithë komunat e Kosovës, që me sukses  po përmbyllet 
në Gjilan. Jasharaj ka kujtuar se  SBASHK vazhdon të 
ruaj miqësinë  me Sindikatën Amerikane të Mësuesve  
dhe me shumë sindikata simotra nga  Ballkani, Evropa  
e e tërë bota nga të cilat gjithmonë ka marrë mbështetje  
të fuqishme në përpjekjet e angazhimet për realizimin e 
kërkesave legjitime të anëtarësisë.  

Në ditën e parë të këtij aktiviteti nënkryetarja Vjollca Shala 
ka prezantuar strukturën e SBASHK-ut duke u ndalur në 
organizimin që nga shoqatat sindikale, nivelet e për të 
ardhur deri te Kongresi, Këshilli Drejtues dhe organet tjera 
udhëheqëse të SBASHK-ut, të cilat zgjedhen me votën e 
lirë të anëtarësisë. Zyrtarja Hylviu pastaj ka treguar për 
organizimin sindikal në vende të ndryshme duke  u ndalur 

të organizimi i brendshëm  dhe ai i jashtëm sindikal. 
Koordinatori për organizim të brendshëm Ymer Ymeri ka 
prezantuar fillimisht gjendjen me numrin e anëtarëve për 
komunat pjesëmarrëse në këtë aktivitet e pastaj përmes 
punës në grupe  ka bashkëbiseduar  me pjesëmarrësit për 
mënyrën e qasjes dhe komunikimit me  të punësuarit në 
arsim për të shtuar vazhdimisht numrin e anëtarëve në 
SBASHK. 

Në ditën e dytë të kësaj punëtorie  kryetari i SBASHK-
ut bashkë me pjesëmarrësit  janë kthyer nëpër vite  për të 
bashkëbiseduar për sfidat dhe arritjet e  sindikatës sonë.  
Pjesëmarrësit kanë theksuar se  vitet e 90-ta janë  vite të 
krenarisë sepse  SBASHK-u ka dhënë kontribut të lartë në 
organizimin e mësimit shqip  duke u përballur  me sfidat 
e shumta dhe me dhunën e egër të pushtuesit  serb, që po 
mundohej kot ta  ndalonte arsimin shqip në Kosovë. 
Zyrtarja e Qendrës Amerikane të Solidaritetit Bruna 
Hylviu ka prezantuar para pjesëmarrësve  në këtë punëtori  
organizimin e Sindikatave Amerikane  e  duke u fokusuar 
në përvojat e shumta të këtyre sindikatave. Koordinatori 
për organizim të brendshëm Ymer Ymeri  ka sqaruar disa 
nga çështjet  lidhur me regjistrimin në e Kosova duke 
prezantuar edhe një video të përgatitur e të publikuar në 
ueb faqen e SBASHK-ut.

Nënkryetarja Vjollca Shala bashkë me pjesëmarrësit kanë 
debatuar për angazhimet konkrete që këta veprimtarë 
sindikalë bashkë me kryetarët e nivelit komunal sindikal  
do  marrin me qëllim që zëri sindikalë të jetë edhe më i 
fuqishëm në të ardhmen.
Në përmbyllje të këtij aktiviteti zyrtarja e Qendrës 
Amerikane të Solidaritetit Bruna Hylviu dhe kryetari i 

Angazhim i përbashkët i  SBASHK-ut dhe Qendrës  Amerikane të  Solidaritetit
Përkushtim për të forcuar edhe më shumë zërin sindikal



SBASHK-ut Rrahman Jasharaj  kanë  bërë një përmbledhje 
të këtij aktiviteti  duke vlerësuar lart  angazhimin e 
përkushtimin  e pjesëmarrësve.  Kryetari Jasharaj është 
shprehur se këto veprimtari dhe takimi me veprimtarët 
sindikalë nëpër komuna janë shumë të suksesshme sepse  
janë dhënë ide të shumta për aktivitete sindikale dhe ato do 
të përfshihen në Planin e punës për vitin 2024. 

Bashkëpunimi i Qendrës Amerikane të Solidaritetit  me 
SBASHK-un do të vazhdojë dhe qe tani kanë filluar 
angazhimet e përbashkëta për organizimin e një konference 
tematike për gjendjen  në arsimin e Kosovës  e  në të 
cilën pritet të  marrin pjesë përfaqësues nga SBASHK-u, 
MASHTI,  DKA-të, mediet, Këshilli i Prindërve  dhe  
Shoqëria Civile.

Në ambientet e shkollës “Dardania “ në Pejë  është mbajtur 
Kuvend pune i  Sindikatës së Arsimit  Parauniversitar të 
Pejës. Në hapje të këtij takimi kryetari i këtij Kuvendi Isuf 
Lajçi ka përshëndetur të pranishmit dhe ka falënderuar për 
pjesëmarrje kryetarin e SBASHK-ut  Rrahman  Jasharaj  
dhe koordinatorin  për organizim të  brendshëm Ymer 
Ymeri.
Kryetari Lajçi ka kujtuar shumë nga aktivitetet sindikale 
të zhvilluara në këtë komunë duke  shtuar se  janë shënuar 
arritje të shumta e po ashtu edhe regjistrimi në e Kosova ka 
pasur rrjedhë të mbarë sespe shumica e të punësuarve në 

arsim nga kjo komunë janë regjistruar dhe se ky proces po 
vazhdon.  Pas kësaj kryetari i SBASHK-ut ka përshëndetur 
të pranishmit dhe i ka përgëzuar për angazhimet nëpër 
shoqata sindikale duke forcuar vazhdimisht zërin sindikal. 
Në pjesën e dytë të takimit koordinatori për organizim të 
brendshëm Ymer Ymeri ka bërë një prezantim të aktiviteteve 
dhe pastaj u është përgjigjur pyetjeve të pjesëmarrësve  
duke zhvilluar bashkëbisedë me ta. Pjesëmarrësit në këtë 
takim janë shprehur se do të vazhdojnë me angazhimet 
në shërbim të anëtarësisë duke kontribuuar  në forcimin e 
vazhdueshëm të zërit sindikal.

Kuvend pune i  Sindikatës së Arsimit Parauniversitar në Pejë
Debat përmbajtjesor për situatën aktuale në arsim

Krahas angazhime të tjera, SBASHK vazhdon të 
nënshkruaj marrëveshje mirëkuptimi me institucione 
shëndetësore private , për zbritje të çmimeve për shërbimet 
që kryhen në to. Një marrëveshje e tillë  u nënshrkuar në 
selinë e SBASHK-ut edhe me Ordinancën Fizioterapeutike 
“Synergy Clinic”. Kjo marrëveshje  është dëshmi  e  

respektit  të personelit të këtij  institucioni shëndetësor për 
punëtorët e arsimit, anëtarë të SBASHK-ut. Ordinanca 
Fizioterapeutike “Synergy Clinic”  ndodhet  në rr. Bashkim 
Fehmiu, Arbëri, Prishtinë. 
Marrëveshja e nënshkruar nga kryetari i SBASHK-ut 
Rrahman Jasharaj dhe përfaqësuesi i “Synergy Clinic” 

Marrëveshje me Ordinancën Fizioterapeutike “Synergy Clinic”
Zbritje çmimi të shërbimeve për anëtarët e SBASHK-ut dhe familjarët e tyre

specifikon se të gjithë anëtarët e SBASHK-ut, por edhe 
familjarët e tyre do të marrin shërbime në këtë Ordinancë 
me zbritje prej 25 %. Anëtarët e SBASHK-ut për të gëzuar 
këtë zbritje me rastin e vizitës në këtë Ordinancë duhet të 
identifikohen me kartelën e SBASHK-ut dhe me lejen e 
njoftimit.

Kjo marrëveshje po ashtu specifikon se anëtarët e SBASHK-
ut pagesën e bëjnë sipas rregullave për shërbime në këtë 
institucion. Nga shërbimet që kryhen në “Synergy Clinic” 

po përmendim: Terapi fizikale, Terapi e kombinuar, terapi 
me radiofrekuencë, Dry-needling therapy, Kiropraktike 
dhe Osteopati.

Kryetari Jasharaj në ceremoninë e nënshkrimit të kësaj 
marrëveshje ka falënderuar z. Alban Krasniqin dhe stafin 
e Ordinancës Fizioterapeutike “Synergy Clinic” për 
respektin e shprehur ndaj punëtorëve të arsimit, anëtarë të 
SBASHK-ut duke shtuar se ky bashkëpunim do të jetë i 
mbarë dhe se do të vazhdojë edhe në të ardhmen.

Në ambientet e  shkollës “Isa Boletini”  të Rahovecit  të 
shtunën  e 18 nëntorit ka  nisur  trajnimi  “Roli i aktiviteteve 
kreative në mësimdhënie dhe zbatimi i tyre në shkollat 
fillore”, udhëhequr nga trajneri Ahiret Ahmeti.  

Është ky trajnim që shpalos shumë nga aktivitetet kreative 
që përdorën në mësimdhënie dhe shpjegon mënyrën më të 
lehtë të zbatimit të tyre në shkollat fillore. Trajneri Mehmeti 
në hapje të këtij aktiviteti ka përshëndetur pjesëmarrësit 
duke u shprehur se  bashkërisht me ta  do ta realizojnë 
në tërësi programin nga ky trajnim. Ky aktivitet është 
organizuar edhe të dielën e 19 nëntorit dhe pjesëmarrësit 
dhe trajneri janë pajtuar që trajnimi të vazhdojë  më 2 dhe 
3 dhjetor. 

Të shtunën pjesëmarrësit i ka vizituar kryetari i Kuvendit të 
Sindikatës së Arsimit Parauniversitar  për Rahovecin, Veli 
Morina, i cili duke falënderuar trajnerin për përkushtimin 
dhe pjesëmarrësit për gatishmërinë që edhe në ditë 
vikendi të jenë pjesë  e këtyre  aktiviteteve ka theksuar  
se  SBASHK–u, në kuadër të angazhimeve në shërbim 
të anëtarësisë po mundëson që të organizohen trajnime, 
njëri nga të cilët është edhe  “Roli i aktiviteteve kreative në 
mësimdhënie dhe zbatimi i tyre në shkollat fillore”.

Në Rahovec  filloi  trajnimi sipas kërkesave  të anëtarësisë 
Aktivitet i veçantë për shtimin e njohurive të reja 


